
Mälim bolşy ýaly, saýlaw ulgamyndaky gatnaşyklar Türkmenistanyň Saýlaw kodeksi
bilen düzgünleşdirilýär. Döwletimizde saýlawlaryň geçirilmegini taýýarlaýan we
üpjün edýän gurluşlar bolup saýlaw toparlary çykyş edýär. Şonuň bilen birlikde,
saýlawlaryň ýokary derejede geçirilmegine wekilçilikli edaralar, jemgyýetçilik
guramalary we birleşikleri, köpçülikleýin habar beriş serişdeleri, ýerli öz-özüňi
dolandyryş edaralary, hukuk tertibini üpjün edýän degişli döwlet edaralary
ýakyndan ýardam berýärler.

Bilşimiz ýaly, 2025-nji ýylyň 28-nji iýunynda kabul edilen «Saýlawçylaryň bitewi döwlet
sanawy hakynda» Türkmenistanyň Kanuny 2026-njy ýylyň 1-nji ýanwaryndan herekete
girizildi. Bu Kanun ýurdumyzyň saýlaw ulgamynda täze bir ösüşli gadamlaryň
başlanandygyny äşgär edýär. Türkmenistanyň Mejlisiniň 2026-njy ýylyň 7-nji ýanwarynda
çykaran karary esasynda, Türkmenistanyň Saýlaw kodeksiniň 4-nji, 85-nji we 87-nji
maddalaryna laýyklykda, ýurdumyzda täze döredilen etraplaryň birnäçesiniň saýlaw
okruglary boýunça ygtyýarlyk möhletinden öň çykyp giden Türkmenistanyň Mejlisiniň
deputatlarynyň, welaýat, etrap, şäher halk maslahatlarynyň we geňeşleriň agzalarynyň
saýlawlaryny 2026-njy ýylyň 29-njy martynda, ýekşenbe güni geçirmek bellenildi. Bu
saýlawlara guramaçylykly taýýarlyk görmek we geçirmek maksady bilen, 14-nji ýanwarda
Türkmenistanda Saýlawlary we sala salşyklary geçirmek boýunça merkezi toparyň mejlisi
geçirildi.

Döwletimizde saýlawlaryň geçirilmegini taýýarlaýan we üpjün edýän gurluşlar bolup saýlaw
toparlary çykyş edýär, şonuň bilen birlikde, saýlawlaryň ýokary derejede geçirilmegine
wekilçilikli edaralar, jemgyýetçilik guramalary we birleşikleri, köpçülikleýin habar beriş
serişdeleri, ýerli öz-özüňi dolandyryş edaralary, hukuk tertibini üpjün edýän degişli döwlet
edaralary ýakyndan ýardam berýärler. 

Ýurdumyzda adamyň hukuklarynyň we azatlyklarynyň netijeli durmuşa geçirilmegi,
demokratiýanyň dabaralanmagy üçin giň mümkinçilikleri döredýän Milli Liderimiziň hem-de
hormatly Belent Serkerdebaşymyzyň janlary sag, belent başlary aman bolsun!

